
Logo dunha demorada 
maduración para non lle 
facer perder o tempo ao 
lector, como asegurou 
cando no ano 2002 obtivo 
o Premio Blanco Amor, 
Xosé Monteagudo estase 
a consolidar coma un na-
rrador sólido do sistema 
literario galego. A súa últi-
ma achega, Un tipo listo, 
obtivo a XXI edición do 
Premio García Barros e 
acaba de ser editada por 
Galaxia. Unha peza litera-
ria que ficcionaliza unha 
operatoria fraudulenta, un 
perfecto sistema de ban-
ca paralela, abondo fre-
cuentes entre nós. 
Lembremos os últi-
mos grandes des-
falcos no sistema 
bancario español, 
entre eles o de Pe-
pe do Banco Pas-
tor, no que en boa 
medida se basea o 
relato do escritor 
nado en Moraña. 

 A novela en 
efecto narra un 
enorme calote fi-
nanceiro produci-
do nunha sucursal 
dun banco de Vigo 
e atribuído ao di-
rector da mesma, 
recentemente fale-
cido. Relata os fei-
tos un fillo do mor-
to que se converte 
así no verdadeiro 
protagonista da fic-
ción. Mais, detrás 
deste relator, 
agóchase e asoma 
constantemente a 

sombra do pai, cuxas de-
cisións condicionaron 
sempre a súa vida. O pai 
xogara sempre a partida 
da vida real coas súas pro-
pias normas, sendo a fun-

damental a crenza de que 
o único que importa é o 
diñeiro e canto máis te-
ñas, máis listo es. Con esta 
máxima como norte, 
monta unha operatoria 

fraudulenta á 
marxe do 
banco, bene-
ficiándose de 
clientes “espe-
ciais” median-
te os que con-
segue detraer 
fortes canti-
dades de di-
ñeiro que 
agacha en es-
condedoiros 
seguros. A tra-
ma da novela 
enfronta ao fi-
llo con este 
legado inque-
dante, non só 
porque el e o 
seu irmán 
son os princi-
pais sospeito-
sos diante da 
xustiza, senón 
especialmen-
te porque se 
ve na obriga 
de ter que 

asumir unha historial fa-
miliar con moitos interro-
gantes e que vai abrollan-
do a medida que transco-
rre a investigación. 

 Nunha taxinomía ca-
nónica, Un tipo listo, cum-
priría incluíla dentro do 
subxénero detectivesco, 
aínda que neste relato os 
detectives son personaxes 
marxinais. Pero o esque-
ma detectivesco, esteado 
no gradual crecemento 
da intriga, aparece cons-
tantemente e convértese 
no verdadeiro corazón do 
relato. Malia sabermos 
desde o comezo quen o 
fixo, a intriga acrecéntase 
gradualmente e tira do 
lector, porque as pescudas 
do relator van facendo 
aflorar gradualmente este 
fraudulento sistema de 
banca paralela, xunto 
cunhas relacións familia-
res difíciles e con moitas 
zonas escuras, así como o 
retrato crítico dunha so-
ciedade para a que o éxi-
to financeiro é a única 
medida da valía das per-
soas. Así pois, para alén 
das convencións do xéne-
ro, a fórmula narrativa que 
emprega X. Monteagudo, é 
moito máis rica e comple-
xa que a simple resolu-
ción do enigma, pasando 
a formar parte do primei-
ro plano narrativo a foto-
grafía crítica da socieda-
de e a introspección psi-
colóxica dos personaxes. 
MONTEAGUDO, Xosé, Un 
tipo listo, Ed. Galaxia, Vigo, 
2009, PVP. 19 €

Interesante, excepcionalmente interesante é 
o libro de Manuel Forcadela (Tomiño, 1958) que 
agora comentamos, Sete leccións de poesía. O la-
bor ensaístico do noso autor xa deu froitos de 
calidade numerosa, Diálogos na néboa: Álvaro 
Cunqueiro na xénese da literatura galega de pos-
guerra (2005) ou o máis recente: A mecánica da 
maxia. Ficción e ideoloxía en Álvaro Cunqueiro 
(2009). A obra que agora nos preocupa contén 
no título o número sete que, segundo a Cábala, 
representa a cifra que rexe o universo; e a pala-
bra lección, que aquí debe ser entendida no sen-
so etimolóxico: lectura. Estamos, pois, ante sete 
lecturas de sete poemas da poesía galega do sé-
culo XX. Sete textos que, como o seu étimo indi-
ca, mostran a textura que os constitúe e que For-
cadela vai tecendo e destecendo, como a Pe-
nélope que estuda, para elaborar o seu proprio 
texto, feito tamén con fíos doutros homes. 

Con efecto, Manuel Forcadela vai tirando do 
fío compondo o seu proprio tecido para urdir as 
súas hipóteses interpretativas acerca de “Encon-
tro na fonte Gaia” de Xavier R. Baixeras, o “Monó-
logo do vello traballador” de Celso Emilio Ferrei-
ro, “Na outra banda do mar” de Antón Avilés de 
Taramancos, “Eu son Edipo” de Álvaro Cunquei-
ro, “Penélope” de Xosé María Díaz Castro, “O retor-
no de Ulises” novamente do mindoniense, “Red 
rose, proud rose, sad rose” de Manuel Rivas. 

E que urdime enfía o noso hermeneuta entre 
poemas tan disímiles? Pois, primeiro, asimílaos 
aos esquemas greimasianos para, despois, agre-
gar fíos baktianos con ecos de Bourdieu e ou-
tros críticos de maior ou menor relevancia epis-
temolóxica. Unha veces o resultado sorprende 
pola novidosa interpretación; outras, pola pers-

p i c a c i a  
con que 
a análise 
se execu-
ta. Para 
quen isto 
es c r i be, 
as ache-
gas máis 
fecundas 
son as 
ve r t i das  
sobre a 
peza de 
Cunquei-
ro, “O re-
torno de 
U l i s e s ” , 
pois des-
vela, dun 
m o d o  
clarifica-
dor, os 
fíos con 
que o 
m i n d o -
n i e n s e  
elabora o 
tapiz tupi-
do do seu 
p r o p r i o  

texto que, portanto, falaría de si proprio, así co-
mo a abordaxe do poema de Rivas que fala da 
rosa orgullosa, vermella e triste de Yeats. 

O texto é un territorio erudito, mais tamén un 
edificio misterioso que vai corrixindo o tempo, a 
sucesión de lectores, o noso proprio asombro. 
No seu cauce variábel hai repeticións, intermi-
tencias, divisas morais que van enriquecendo a 
nosa perspectiva. Estas sete leccións de poesía 
que nos propón Manuel Forcadela constitúen 
un profundo exercicio de eséxese empeñado en 
desvelar e revelar o fío que nos leva polo labirin-
to das palabras para desembocar nese outro es-
traño labirinto que é o coñecemento. 
FORCADELA, Manuel, Sete leccións de poesía, 
Ed. Espiral Maior, A Coruña, 2009, PVP. 12 €

Manuel O’Rivas, arreo 
incansable, desenfunda 
de novo a súa pluma para 
describir certeiramente 
esta desfeita, esta demou-
ca, este esperpento, este 
non país, este proceso de 
deconstrución nacional, 
esta política de motose-
rra, este desfacer o ser, es-
ta derrama que vai aca-
dando a fasquía dunha 
dramática tala. E faino, 
xustamente, mediante un 
título inconfundible: Epi-
sodios galegos. 
Tempos de esper-
pento que publi-
ca Xerais na co-
lección “Cróni-
ca”. Vexan os lec-
tores: “o recorte 
en axudas escola-
res, mesmo nos 
comedores, a 
anulación na pro-
ba de galego nas 
oposicións, a de-
saparición de de 
Cultur.gal, a elimi-
nación dos pre-
mios nacionais 
de arte e literatu-
ra, a anulación 
dun reparto eóli-
co que por 1ª vez 
puña en valor os 
proxectos indus-
triais para Gali-
cia, a entrega in-
condicional a in-
tereses particula-
res de espazos na-

turais protexidos, a 
suspensión da xa de por 
si simbólica selección ga-
lega de fútbol, o boicot á 
reforma estatutaria, a 
anunciada derrogación 

do decereto para o ensino 
onde se establecía unha 
real cooficialidade.. Este 
ano aínda se salvou o S. 
Froilán!.” 

O’Rivas, desde a obra 
que agora es-
tamos a re-
c e n s i o n a r  
nestas liñas, 
vén reunir 
un conxunto 
de corenta e 
seis artigos 
xornalísticos 
nos que rea-
liza unha di-
fícil tarefa: 
describir un 
desfacer, un 
querer non 
existir. Desde 
citas e feitos 
da Literatura 
e Historia 
u n i v e r s a l  
–será que a 
cultura pro-
pia limita?-, o 
humor, a re-
tranca, o 
abraio; pero 
tamén desde 
a confianza 

na Galicia que ten azos 
para resistir. O’Rivas vai 
debullando, artigo a arti-
go, este facer por non ser e 
este desfacerse por que-
rer seguir sendo –o com-
bare entre “facer país” e o 
“proceso de deconstru-
ción nacional”–, este tece 
e destece perenne, cal Pe-
nélope do noso tempo. E 
engade, ademais, o noso 
autor unha denuncia ab-
solutamente irreprochá-
bel: a lingua e a cultura 
propias non limitan, non 
restan senón que suman, 
e forman parte do univer-
so, polo que ninguén po-
de pretender acabar con 
ela sen que o universo se 
resinta e o denuncie. Non 
só desaparecemos como 
pobo senón que ademais 
o mundo se fai máis pe-
queno, máis cativo, máis 
ruín. 

“Por que non facer de 
Galicia un modelo creati-
vo en vez de amargala 
con importacións de 
odio?” E nós pregunta-
mos: Sería Galicia a mes-
ma de termos lido todos 
os artigos de O’Rivas? . 

Sigamos espallando es-
te facho de luz que pon 
nome a este xeito de estar 
no mundo. 

Mentres exista. 
RIVAS, Manuel, Episodios 
galegos, Ed. Xerais, Vigo, 
2009, PVP. 17, 60 €

